Zwa ndeme zwine vha tea u zwi dzhiela nṱha musi vha sa athu u dzhia phoḽisi ya Mbulungo 
[bookmark: _Hlk56752852]Kha ḽa Afrika Tshipembe, u ḓivhea ha phoḽisi ya mbulungo, zwine zwa ḓivhea sa phoḽisi ya ndindakhombo ya mbulungo, zwo no aluwa nga maanḓa kha miṅwaha yo fhiraho. Vhanzhi vha i dzhia sa tshithu tsha ndeme vhutshiloni, nahone vhaṅwe vha na phoḽisi dzo vhalaho dza ndindakhombo ya mbulungo. Fhedziha, vha ḓivha zwingafhani nga ha tshibveledzwa itshi tsha zwa masheleni, vha dzhiisa hani phoḽisi ya ndindakhombo ya mbulungo, pfanelo dzavho na vhuḓifhinduleli, na uri vha itisa hani mbilo nahone vha isa mbilaelo yavho ngafhi arali zwithu zwi songo tshimbila zwavhuḓi? Bugwana iyi tshipikwa tshayo ndi u fhindula mbudziso dzi re afho nṱha na u vha bvisela khagala u itela uri vha kone u dzhia tsheo vha na nḓivho musi vha tshi khou dzhia phoḽisi ya ndindakhombo ya mbulungo.   
	ṰHALUTSHEDZO

	Ndi zwa ndeme uri khamphani yavho ya ndindakhombo i bvisele khagala uri i ṱalutshedza hani maipfi na mafhungo o ḓoweleaho.

	[bookmark: _Hlk56753419]Vhaṅwaliswa	
	[bookmark: _Hlk56753426]Muṅwaliswa ndi muthu o tiwaho nga muṋe wa phoḽisi u ṱanganedza mbuelo dza ndindakhombo ya mbulungo musi muṋe wa phoḽisi a tshi lovha. 

	U ta/nanga muṅwaliswa 
	U nanga muṅwaliswa ndi musi vha tshi ta dzina ḽa muthu ane a ḓo ṱanganedza mbuelo musi vhone vha tshi lovha. Ndi zwa ndeme u vhona uri fomo ya u ta muṅwaliswa i dzula yo dzudzanyea tshifhinga tshoṱhe.  

	Mbulungo
	Mbulungo ndi musi tshitumbu tsha muthu o lovhaho tshi tshi vhulungwa kha bogisi tsha dzheniswa mavuni. 

	Sosaithi ya Mbulungo
	Sosaithi ya mbulungo ndi tshigwada tsha vhathu vhane vha vha na muhumbulo muthihi vhane vha ita lweṱolweṱo lwa masheleni vha tshi itela mbulungo. Sosaithi dza mbulungo dzine dzo ḓiṅwalisa nga fhasi ha dziṅwe dzikhamphani a dzi tendelwi u badela mbadelo dza u ḓiṅwalisa. Kha sosaithi ya mbulungo muraḓo muṅwe na muṅwe u badela nga ṅwedzi. Arali ha nga vha na lufu muṱani wavho, vha ḓo kona u ya kha tshikwama vha wana masheleni u itela mbadelo dzi elanaho na zwa mbulungo. Arali vha sa khou badela nga nḓila yo tendelanwaho ngayo, a vha nga koni u wana masheleni ayo. Zwiṅwe hafhu kha thikhedzo ya zwa masheleni, sosaithi dza mbulungo dzi ṋetshedza thikhedzo ya muhumbulo na ya matshilisano. 

	Tshifhinga tsha u ḓihumbula
	[bookmark: _Hlk49156789]Itshi ndi tshifhinga tsho sumbedzwaho kha konṱiraka ya mbulungo hune vha nga fhelisa phoḽisi ya mbulungo. Vha nga fhelisa phoḽisi ya mbulungo kha maḓuvha a 31 nga murahu ha u ṱanganedza maṅwalo a phoḽisi, arali vha sa athu u ita mbilo ya mbuelo ifhio kana ifhio. 

	U Katela/Zwe zwa tsireledzwa
	Zwe zwa tsireledzwa ndi tsireledzo ine ya ṋetshedzwa nga khamphani ya ndindakhombo arali ha nga vha na, sa tsumbo lufu, u huvhala, kana u lozwa, kana u tshinyadzwa kana u tswiwa ha ndaka. Khamphani ya ndindakhombo i badela masheleni arali maṅwalo a phoḽisi yo itelwaho ndindakhombo a tshi sumbedza uri nyimele idzo dza khombo dzo katelwa.  

	U fhisa tshitumbu
	U fhisa tshitumbu ndi musi muvhili wa mufu u tshi fhiswa wa vha miḽora. Miḽora kanzhisa i vhewa tshibogisini ya ṋetshedzwa kha muṱa. 

	Tshandukiso
	Tshandukiso kha ndindakhombo ndi u shandukisa phoḽisi ya ndindakhombo yavho zwine zwa shandukisa kana u dzudzanyulula zwo katelwaho, nga maanḓa nga u engedza kana u fhungudza zwiṅwe zwithu. Tshandukiso dzi tea u engedzwa kha phoḽisi yavho nga u tou ṅwalwa. 

	[bookmark: _Hlk56753434]Muṋetshedzi wa Tshumelo ya zwa Masheleni (FSP)
	[bookmark: Page_3][bookmark: _Hlk56753441]Muthu kana tshiimiswa tsho tendelwaho u ṋetshedza ngeletshedzo na/kana u ṋetshedza tshumelo sa zhendedzi maelana na zwibveledzwa zwa masheleni zwo fhambanaho, zwi tshi katela zwibveledzwa zwa u bindudza, na zwibveledzwa zwa ndindakhombo. Ḽaisentsi ya FSP ya muthu kana tshiimiswa i sumbedza uri ndi tshibveledzwa tshifhio kana tshumelo ifhio ine vho tendelwa u ṋea ngeletshedzo khazwo, u rengisa kana u ṋetshedza tshumelo sa zhendedzi. Kanzhisa vha vhidzwa vhaeletshedzi vha zwa masheleni, mazhendedzi na dziburokara/vharengisi.  

	Mbulungo
	Mbulungo ndi maitele ane a itelwa u hulisa mufu na u sumbedza ṱhonifho. Ndi mushumo une mufu a vha a tshi khou vhulungwa kana u fhiswa. 

	Motshara 
	Ndi tshiimiswa/muṋetshedzi wa tshumelo ane a nga thusa kha mafhungo oṱhe a elanaho na mbulungo u thoma kha u ṋetshedzwa ha ṱhanziela ya lufu, u endedzwa ha tshitumbu na u dzudzanyela tshitumbu tsha mufu u itela u vhulungwa kana u fhiswa. 

	Tshifhinga tsha tshilidzi
	Arali mbadelo dza ṅwedzi nga ṅwedzi dzi sa khou badelwa nga datumu ya u guma, hu tea u vha na tshifhinga tsha tshilidzi tshi linganaho maḓuvha a 15 musi phoḽisi i sa athu fheliswa. Khamphani dza ndindakhombo dzi nga ṋetshedza tshifhinga tshi fhiraho itsho, kanzhisa maḓuvha a 30. Ndi zwa ndeme sa vhaṋe vha dziphoḽisi u vhala na u pfesesa milayo na mikano na konṱiraka ya ndindakhombo.

	Zhendedzi
	[bookmark: _Hlk56753491]Izwi zwi amba tshiimiswa tsho tendelwaho nga khamphani ine vha khou ṅwalisa nga fhasi hayo kana muṋe wa ndindakhombo u vha imelela kha u rengisa tshibveledzwa tsha zwa masheleni u fana na ndindakhombo ya mbulungo.

	Ndindakhombo ya vhutshilo 
	Ndindakhombo ya vhutshilo ndi ndindakhombo ine ya tsireledza nyimele dzi shandukisaho vhutshilo, u fana na lufu, u notha na vhuholefhali. Phoḽisi dza ndindakhombo ya vhutshilo dzi katela ndindakhombo ya vhutshilo, ndindakhombo ya mbulungo ndindakhombo ya u notha na phoḽisi dza u vhulunga masheleni.

	Bonasi ya u fulufhedzea
	Masheleni ane a engedzwa kha mbuelo dza phoḽisi kha muṋe wa phoḽisi nga murahu ha tshifhinga tsho tiwaho sa zwo ṱalutshedzwaho kha konṱiraka ya phoḽisi. Ndivho ndi ya u ṱuṱuwedza kana u livhuwa vhaṋe vha phoḽisi u itela uri vha songo thuthisa phoḽisi dzavho, na u alusa phimo ya vha sa litshi nga ane a khou ṋetshedza phoḽisi ya tsireledzo ya vhutshilo. Kanzhisa zwi vhalelwa sa tshipiḓa tsha mbadelo dza ndaulo kana phesenthe ya ndeme/mutengo wa phoḽisi. 

	Mbadelo ya gwama
	Kanzhisa hu vha hu masheleni manzhi ane a badelwa kha muṋe wa phoḽisi kana avho vho ṅwaliswaho nga mbadelo nthihi.

	Gumofulu ya mbuelo dzo tiwaho
	Tshifhinga tsho fhiraho ndindakhombo ya mbulungo yo vha i tshi guma kha R30 000 nga muthu o ṅwaliswaho. Fhedziha, izwo zwo khwiniswa u swika kha R100 000 nga muthu o ṅwaliswaho, nga phoḽisi nthihi. 

	Malwadze e a vha e hone
	Vhulwadze vhuṅwe na vhuṅwe, dwadze (zwi tshi katela vhuimana) vhune vha vha naho vha sa athu u dzhia phoḽisi ya ndindakhombo ya mbulungo. 

	[bookmark: _Hlk56753448]Phirimiamu 
	[bookmark: _Hlk56753454]Masheleni ane vha ḓo a badela kha muṋetshedzi wa ndindakhombo u itela u wana mbuelo dzo sumbedzwaho kha phoḽisi. Mbadelo dzi badelwa nga tshifhinga tsho tendelanwaho khatsho, nga maanḓa nga ṅwedzi kana nga ṅwaha.

	Tshifhinga tsha u awela u badela phirimiamu
	Vhaṅwe vhaṋetshedzi vha ndindakhombo ya mbulungo vha ṋetshedza vharengi tshifhinga tsha u awela u badela phoḽisi arali vhaṋe vha phoḽisi vha na vhukonḓi ha masheleni. Vhaṅwe vhaṋetshedzi vha ndindakhombo vha nga fhungudza kana vha imisa phoḽisi yavho arali vha nga nanga u dzhia tshifhinga tsha u awela u badela phirimiamu. Muṋetshedzi wa ndindakhombo muṅwe na muṅwe u na milayo yawe maelana na izwi. Arali vha tshi khou ṱangana na vhukonḓi ha zwa masheleni, kha vha kwamane na muṋetshedzi wa ndindakhombo wavho u thoma u itela u lavhelesa arali hu si na dziṅwe nḓila dzine vha nga thusalea ngadzo musi phoḽisi yavho i sa athu u fheliswa. 

	Muimeleli
	[bookmark: _Hlk56753470]Zwi dovha zwa amba uri zhendedzi ndi muthu muṅwe na muṅwe ane a ṋetshedza tshumelo ya masheleni kha murengiselwa, o imela muṋetshedzi wa tshumelo ya zwa mashelni a re na thendelo (FSP). Sa tsumbo, mueletshedzi wa zwa masheleni kana murengisi/brokhara.

	Tshiṱokofela
	Tshiṱokofela ndi tshigwada tsha u vhulunga masheleni kana kiḽaba ine miraḓo ya ita lweṱolweṱo tshifhinga tshoṱhe lwa masheleni o tendelanwaho khao hune nga murahu vha ṱanganedza mbadelo ya gwama nga u tou sielisana.

	Mutshimbidzi wa mbulungo
	Mutshimbidzi wa mbulungo u shuma motsharani kana ndi muṋetshedzi wa tshumelo. Mutshimbidzi wa mbulungo u dzhia vhuḓifhinduleli ha u fara tshitumbu, u tshimbidza maṅwalo a elanaho na zwa lufu, u dzudzanya tshitumbu na u ṋetshedza goloi ya u hwala tshitumbu. 

	Muṋetshedzi wa ndindakhombo o ṅwaliswaho nga fhasi hawe
	Khamphani ya ndindakhombo yo ṋetshedzwaho Vhulanguli ha Ṱholo ‘Predential Authority) ine ya ṱanganedza phirimiamu na u dzhia vhuḓifhinduleli ha u badela mbuelo arali ha nga vha na lufu.



Zwi re ngomu
1. Ndindakhombo ya mbulungo ndi mini?
2. Ndi ngani zwi zwa ndeme u vha na ndindakhombo ya mbulungo?
3. Tshakha dza ndindakhombo ya mbulungo 
4. Ndi nga dzhia hani ndindakhombo ya mbulungo?
5. Pfanelo na vhuḓifhinduleli 
6. Maitele a u ita mbilo
7. Ngeletshedzo vha sa athu u dzhia ndindakhombo ya mbulungo 
8. Mbudziso dzine vha tea u dzi vhudzisa kha murengisi/mueletshedzi wa zwa masheleni/muṋetshedzi wa ndindakhombo 
9. Vha itisa hani mbilo 
Zwidodombedzwa zwa vhukwamani zwa ndeme 

Mbulungo dzi a ḓura, nahone ndi zwa ndeme uri vha vhe na masheleni o linganaho a u badela idzo tshinyalelo. Kha nyimele nnzhi, miṱa i shumisa masheleni manzhisa ane a vha koni u a swikelela, zwine zwa livhisa kha nyimele dzi vha livhisaho kha zwikolodo. Ndi zwa ndeme uri vha zwi dzudzanyele hu tshe zwino, u itela uri miraḓo ya muṱa i sa vhilaedzwe nga mbadelo dza mbulungo dzine vha tea u dzi ita sa izwi izwo zwi tshi vha ṋea mutsiko vhukuma na u vha vhavha vhukuma. 
Kha vha lavhelese kha dziṅwe dza mbadelo dzine dza tea u badelwa:
· U nanga khasikete/bogisi (±R1000-R50 000)
· Mbadelo dza motshari (±R4000- R40 000)Ngeletshedzo: A vha ṱoḓi phoḽisi ya ndindakhombo ya mbulungo i fhiraho nthihi. 
Vha nga vha na phoḽisi nthihi ine ya fusha ṱhoḓea dzavho na mugaganyagwama wavho.

· Mbadelo dza zwiḽiwa (±R1000-R30 000 zwi tshi bva kha tshivhalo tsha vhathu, u ṱhavha tshifuwo na zwiḽiwa zwo fhambanaho zwine zwa ḓo ḽiwa)
· Mbadelo dza vhupo vhune mushumo wa ḓo farelwa hone kana dennde (±R1500-R6000) 
· U endedzwa ha tshitumbu vhukati ha mavundu
· U endedzwa ha vhalidzi (±R500 – R4000)
· Tombo (±R2000 – R60 000)
· U vhulunga kana u fhisa (±R1000 – R6000)
· Maluvha/mikhavhiso (R2000-R15 000) 

Vhathu vha Afrika Tshipembe vha na mvelele yo pfumaho nahone mbadelo dzi re afho nṱha dzi ṱuṱuwedzwa nga izwo khathihi na u ṱoḓa izwo zwine zwa dzhiiwa sa zwi ṱanganedzeaho tshitshavhani. 

1. [bookmark: _Hlk56770047]Ndindakhombo ya mbulungo ndi mini?

[bookmark: _Hlk56752936]Ndindakhombo ya mbulungo i ṋetshedza mbuelo dza u badela mbadelo dza mbulungo. Zwi tshi bva kha pulane ya ndindakhombo ya mbulungo ine vho nanga yone, mbuelo dzi nga tshivhumbeo tsha masheleni a kheshe a u badela mbadelo dza mbulungo kana u ya kha muṋetshedzi wa tshumelo ane a ita nzudzanyo dza mbulungo hune ha vha motsharani. Sa muṋe wa phoḽisi, vha nga nanga u sumbedza uri mbuelo dzavho dzi nga badelwa hani hu nga vha kheshe kana tshumelo. Ndindakhombo i nga katela vho na mashaka a tsini na mashaka a kule. 
2. Ndi ngani zwi zwa ndeme u vha na ndindakhombo ya mbulungo?

Ndindakhombo ya mbulungo i ḓo ṋetshedza muṱa masheleni a u ita nzudzanyo dza mbulungo yavho vha songo thoma vha ita tshikolodo, u fana na u koloda masheleni banngani, miraḓo ya muṱa kana vhomatshonisa. 

3. Tshakha dza ndindakhombo ya mbulungo 

· Vhaṋetshedzi vha tshumelo dza zwa masheleni (dziFSP) kana vhaṋetshedzi vha ndindakhombo vha nga ṋetshedza phoḽisi dza ndindakhombo dza mbulungo nnzhi dzine vha nga nanga khadzo, idzi dzi a fhambana zwi tshi ya nga muṋetshedzi wa ndindakhombo zwi tshi ya nga mbuelo, tshumelo na phirimiamu. 
· Dziṅwe phoḽisi dza ndindakhombo ya vhutshilo dzi na mbadelo dza mbuelo ya lufu lwa tshihaḓu dzine dza badelwa kha awara dza 48 dzi tshi khou itelwa mbadelo dza mbulungo.
· Vhaṅwe vhatholi vha ṋetshedza phoḽisi dza vhutshilo dza tshigwada kha vhashumi vhavho zwine zwa katela ndindakhombo ya mbulungo yavho na muṱa wavho. Arali vha na izwi, phirimiamu dzavho dzi nga vha fhasi u fhira musi vho tou ya kha FSP kana muṋetshedzi wa ndindakhombo u wana phoḽisi ya ndindakhombo ya mbulungo. 
Ngeletshedzo: Muṋetshedzi wa ndindakhombo a nga badela fhedzi u swika kha gumofulu ya R100 000, 
nga phoḽisi, nga muthu o ṅwaliswaho. 




4. Ndi nga dzhia hani ndindakhombo ya mbulungo?
[bookmark: _Hlk56752979]
Vha nga dzhia ndindakhombo ya mbulungo; nga kha FSP o tendelwaho kana muṋetshedzi wa ndindakhombo; zhendedzi; motshara (wo tendelwaho u rengisa phoḽisi) kana nga kha sosaithi/tshiṱokofela na mashaka na dzikhonani. Ṋamusi vhunzhi ha dzikhamphani dzo thoma zwa u ṱusa masheleni nga ṅwedzi nga ṅwedzi kha vhashumi vhadzo u itela u vha ṋetshedza tshumelo ya mbulungo yavho na miṱa yavho. Izwi zwo livhisa kha muṱaṱisano wa phirimiamu dza fhasi kha dziṅwe nḓowetshumo u fana na dza u rengisa zwiambaro, zwa ṱhingothendeleki na vha dzibannga vhe vha thoma u ṋetshedza zwibveledzwa zwa ndindakhombo dza mbulungo kha vharengi vhavho. 
VHA KHOU U HUMBELWA U DZHELA NṰHA: Tshifhinga tshoṱhe kha vha vhe na vhuṱanzi ha uri tshibveledzwa tsha ndindakhombo tsha mbulungo tshi khou ṋetshedzwa nga FSP kana muṋetshedzi wa ndindakhombo o tendelwaho. Zwi nga dovha zwa vha zwa ndeme u khwaṱhisedza tshibveledzwa tsha zwa mbulungo arali tsho ṅwaliswa nga fhasi ha iṅwe khamphani nga muṋetshedzi wa ndindakhombo a re na ḽaisentsi. Vha nga lavhelesa zwidodombedzwa nga u tou dzhena kha webusaithi ya Vhulanguli ha Vhuḓifari ha Sekithara ya zwa Mahsheleni Financial Sector Conduct Authority (FSCA) vha khwaṱhisedza nomboro ya ḽaisentsi ya FSP. Vhaṋetshedzi vha phoḽisi dza mbulungo vhane vha kundelwa u tevhedza ndaulo dza FSCA vha nga imisa u shuma kana vha ṋewa ndaṱiso. Ndi zwa ndeme nga maanḓa uri vha sedzuluse FSP/muṋetshedzi wa ndindakhombo arali o ṅwaliswa. Arali muṋetshedzi wa ndindakhombo/FSP a songo ṅwaliswa, vha nga ḓa vha sa faree zwavhuḓi musi vha tshi vho ḓo ita mbilo. Vhunzhi ha sosaithi dza Mbulungo dzi swikelela ṱhoḓea dza ṱhalutshedzo ya Sasaithi dza Vhukonani; fhedziha a dzo ngo ṅwaliswa kha FSCA kana tshiṅwe tshiimiswa tsha fomaḽa nahone hu tou vha na mbilo ṱhukhu kha vharengi arali zwithu zwa nga si tshimbile zwavhuḓi musi vha tshi ṱoḓa u badelwa mbuelo dza mbulungo. 
5. Pfanelo na vhuḓifhinduleli
Vha na pfanelo musi vha tshi dzhia ndindakhombo ya vhutshilo u fana na phoḽisi ya ndindakhombo ya mbulungo, fhedzi vha dovha hafhu vha vha na vhuḓifhinduleli – a vha koni u hwesa muṋetshedzi wa tshumelo mulandu kha mvelelo dzoṱhe.
Pfanelo dzavho:Ngeletshedzo: Kha vha vhe na vhuṱanzi ha uri vha a ḓivha gumofulu ya masheleni e vha ṅwaliswa ngao, naho vha na phoḽisi dza mbulungo dzi fhiraho nthihi.


	· Phoḽisi ndi konṱiraka ya mulayo i vhofhaho ine ya ṋetshedza pfanelo dzo tiwaho arali ha nga vha na lufu kana khombo ifhio na ifhio ye vha ḓiṅwalisela yone. 

	· Vha na pfanelo ya u badelwa masheleni e vha ḓiṅwalisa ngao, fhedzi arali vho fusha ṱhoḓea dzoṱhe dza milayo na mikano ya phoḽisi. 

	· Vha na pfanelo dza u lavhelesa vho kha dziṅwe phoḽisi dza ndindakhombo na u dzhia ine vha vhona i khwine kha vhone na mugaganyagwama wavho.

	· Musi vha sa athu u saina ḽiṅwalo ḽa phoḽisi, vha nga ṱuwa naḽo hayani u itela uri vha vhe na vhuṱanzi uri vha khou ḽi pfesesa. Vha dovha vha vha na pfanelo ya uri vha ṱalutshedzwe nga ha konṱiraka iyo nga nḓila i re khagala na nga luambo lwo leluwaho u lu pfesesa kana luambo lwe vha nanga lwone.

	· Vha na pfanelo dza u thuthisa phoḽisi yavho nga u ṋetshedza khamphani ya ndindakhombo nḓivhadzo yo tou ṅwalwaho ya ṅwedzi (kanzhisa ndi ṅwedzi muthihi), sa zwo sumbedzwaho nga ḽiṅwalo ḽa phoḽisi. 

	· Vha na pfanelo ya u ṋewa tshifhinga tsha u humbula. Izwi zwi amba uri vha nga shandukisa muhumbulo wavho na u thuthisa phoḽisi ya vhutshilo kha maḓuvha a 31 nga murahu ha u ṱanganedza ḽiṅwalo ḽa ndindakhombo ḽo teaho. Vha sa athu u thuthisa, vha tea u ḓivhadza khamphani ya ndindakhombo nga u tou ṅwala nga ha muhumbulo wavho wa u thuthisa phoḽisi.  Khamphani ya ndindakhombo i tea u tevhedzela khumbelo yavho kha maḓuvha a 31 musi vha tshi tou ṱanganedza khumbelo. Vha na pfanelo dza u badelwa phirimiamu dzavho murahu, arali khamphani yo ṱusa masheleni a u badela tshinyalelo. Arali phoḽisi i sa koni u thuthiswa zwo vhangwa nga dziṅwe mbuno, vha tea u vha ḓivhadzwa nga ha izwo vha sa thu u saina ḽiṅwalo ḽa phoḽisi. 

	· Vha na pfanelo dza u wana zwidodombedzwa zwa vhukwamani zwa FSP kana muṋetshedzi wa ndindakhombo – kha vha vhudzise kha khamphani ya ndindakhombo/mueletshedzi wa zwa masheleni/murengisi uri a vha ṋee zwidodombedzwa zwa vhukwamani zwavho vha dovhe vha vha vhudzise uri vha nga ita mbilaelo kha nnyi arali vha na mbilaelo. 



Vhuḓifhinduleli havho:
	· Kha vha ḓiṱaluse. Khaphani ya ndindakhombo i ḓo ṱoḓa nomboro yavho ya ID na zwidodombedzwa zwa vhukwamani, khathihi na zwidodombedzwa zwa vhathu vhane vha ṱoḓa u vha ṅwalisa kha phoḽisi yeneyo.

	· Kha vha ṋetshedze zwidodombedzwa zwa vhukuma. U itela uri muṋetshedzi wa ndindakhombo a vha tsireledze nga nḓila ya vhukuma, vha tea u vha ṋetshedza zwidodombedzwa zwa vhukuma nahone zwo fhelelaho. Izwi zwi dovha zwa vhidzwa u pfi ndi u bvisela khagala. 

	· Kha vha vhe na nḓivho. Kha vha vhe na vhuṱanzi ha uri vha a pfesesa tshiṅwe na tshiṅwe kha ḽiṅwalo ḽa ndindakhombo na tshithu tshiṅwe na tshiṅwe nga ha tshibveledzwa tsha ndindakhombo.

	· Kha vha khwaṱhisedze mutengo wa phirimiamu na u vha na vhuṱanzi ha uri vha a kona u u swikelela vha sa athu saina ḽiṅwalo ḽifhio kana ḽifhio.

	· Kha vha vhe na vhuṱanzi ha uri vha a badela phirimiamu na u tevhedzela milayo na mikano, sa zwo sumbedzwaho kha ḽiṅwalo ḽa phoḽisi.



Vhuḓifhinduleli ha khamphani ya ndindakhombo 
	· Khamphani ya ndindakhombo i ḓo dzhia vhuḓifhinduleli ha khombo dzine vha nga ṱangana nadzo arali tshiwo tsho ṅwaliswaho tsha nga bvelela, fhedzi arali vho badela phirimiamu dzavho. 

	· Khamphani ya ndindakhombo i ḓo ṱalutshedza phoḽisi nga vhuḓalo na u fhindula mbudziso dziṅwe na dziṅwe dzine vha nga vha vha nadzo. 

	· Khamphani ya ndindakhombo i ḓo badela arali ha nga vha na lufu zwi tshi bva kha uri vho ṅwaliselwa zwifhio. 

	· Khamphani ya ndindakhombo i ḓo vha i na mueletshedzi wa zwa masheleni/murengisi a re na ndalukano ane a nga vha thusa u dzhia tsheo yo teaho nga ha tshibveledzwa tsha zwa ndindakhombo tshine vha tshi ṱoḓa. 

	· Khamphani ya ndindakhombo i tea u vha i na ḽaisentsi yo teaho i bvaho kha vha Ndaulo ya Ṱholo ‘Prudential Authority’ (PA) vha sa athu u thoma u rengisa tshibveledzwa tsha ndindakhombo.



6. Maitele a mbilo 
ḼIGA ḼA U THOMA: Kha vha vhige lufu lwa mufunwa wavho kha ofisi dza Muhasho wa Zwa Muno wa tsini na ha havho kana kha motshara une vha shumisa wone uri vha kone u wana ṱhanziela ya lufu. Musi Muhasho wa Zwa Muno wo no ṱanganedza fomo dzo teaho, u ḓo ṋetshedza ṱhanziela ya lufu. Motshara u ḓo dovha wa vha eletshedza kha zwiṅwe zwine vha tea u zwi ita, nga maanḓa arali mufu o lovhela hayani. Ngeletshedzo: Vhaṅwe vhaṋetshedzi vha ndindakhombo vha ḓo badela fhedzi gumofulu ya masheleni, naho vha na phoḽisi dza mbulungo dzi fhiraho nthihi khavho. 


ḼIGA ḼAVHUVHILI: FSP/muṋetshedzi wa ndindakhombo vha ḓo ṋetshedza muthu ane a khou ita mbilo Fomo dza Mbilo na Fomo dza Muṅwaliswa uri vha dzi ḓadze.
ḼIGA ḼA VHURARU: Kha vha humisele murahu fomo dzo ḓadzwaho na khophi yo khwaṱhisedzwaho u vha ya vhukuma ya ṱhanziela ya lufu, zwidodombedzwa zwa banngani zwa muṅwaliswa o nangiwaho na ḽiṅwalo ḽa vhuṋe/phasipoto ya mufu na maṅwe maṅwalo a mbilo ane a khou ṱoḓea. Arali mufu a na miṅwaha ya fhasi ha 18, vha ḓo tea u ṋetshedza ṱhanziela ya mabebo. 
ḼIGA ḼAVHUṊA: Tshifhinga tsha u badela tshi nga fhambana zwi tshi ya nga FSP/vhaṋetshedzi vha ndindakhombo, fhedzi nga u angaredza, zwi ḓo vha kha maḓuvha a u shuma mavhili. 
7. Ngeletshedzo vha sa athu dzhia ndindakhombo ya mbulungo

· Kha vha ambe na muṱa wavho nga ha lushaka lwa mbulungo lune vha lu ṱoḓa. 
· Kha vha shume mugaganyagwama une wa khou lavhelelwa wa uri mbulungo i ḓo dura vhugai. 
· Kha vha ite dziṅwe ṱhoḓisiso nga ha uri mbadelo dza mbulungo dzi itisa hani. 
· Mueletshedzi wa zwa masheleni kana murengisi a re na thendelo a nga vha thusa nga u vha ṋetshedza tshakha dza ndindakhombo ya mbulungo dzo fhambanaho dzine vha nga nanga khadzo. 
· Kha vha vhambedze mbuelo na mutengo wa ndindakhombo dza mbulungo dzo fhambanaho na u nanga nthihi ine ya fusha ṱhoḓea dzavho na mugaganyagwama wavho. 
· Kha vha vhulunge maṅwalo a ndindakhombo avho, zwi tshi katela fomo dza u ta muṅwaliswa fhethu ho tsireledzeaho. Kha vha ite khophi vha i ṋee muthu ane vha mu fulufhela. 
· Arali hu tshi khou itwa mbilo, mbilo i tea u ṋetshedzwa na maṅwalo oṱhe a thikhedzo kha muṋetshedzi wa ndindakhombo nga u ṱavhanya. Kha vha sedzuluse maṅwalo a phoḽisi u itela u wana zwidodombedzwa nga ha u ṋetshedza mbilo na zwifhinga zwa u guma zwo vhewaho. Arali vha ṋetshedza mbilo i songo fhelelaho, kana vha ṋetshedza mbilo tshifhinga tsho no fhira, muṋetshedzi wa ndindakhombo a nga ḓi hanela mbilo iyo. 
· Vha ṱhogomele vhafhuri vhane vha ita phulufhedziso dza mbulungo dza maṱeleṱele dzi ḓuraho nga gumoṱhukhu ya mbadelo dza ṅwedzi. 
· Vha songo saina kha fomo i songo ṅwalwaho tshithu kana fomo ya khumbelo i songo fhelelaho. 
· Kha humbule nga ha zwine zwa nga bvelela kha muṱa wavho kha zwa masheleni nga murahu ha mbulungo arali ho vha hu vhone vha unḓaho muṱa. 

8. Mbudziso dzine vha tea u dzi vhudzisa kha murengisi/mueletshedzi/murengisi/muṋetshedzi wa ndindakhombo 

· Vho tendelwa nga FSCA u ṋetshedza ngeletshedzo ya zwa masheleni kha ndindakhombo ya zwa mbulungo?
· Nomboro yavho ya ḽaisentsi ya FSP ndi ifhio?
· Vha nga nṋetshedza dziṅwe tshakha dza ndindakhombo dza muṋetshedzi wa ndindakhombo muthihi kana vhanzhi (vhaṋetshedzi vha tshibveledzwa)?Ngeletshedzo: Arali vha nga dzhenisa vhathu vha fhiraho muthihi kha phoḽisi ya mbulungo yavho, masheleni a u ṅwaliswa a ḓo fhambana zwi tshi ya nga muthu.   

· Hu na tshifhinga tsha u lindela?
· Vha khou nthengisela phoḽisi ine yo ṅwaliswa nga fhasi ha iṅwe khamphani nahone khamphani ya hone ndi ifhio?
· Masheleni a ndindakhombo a ḓo swika u ita mbulungo yanga kana mbulungo ya vhafunwa vhanga?
· Ndi zwifhio zwi songo katelwaho kha phoḽisi iyi ya ndindakhombo ya mbulungo?
· Mbadeloguṱe, tshinyaleloguṱe na khomishini dza ndaulo dzine dza ḓo engedzwa kha phirimiamu dzoṱhe kana mbadelo dza ndindakhombo ya mbulungo ndi dzifhio?
· Phirimiamu dza ndindakhombo dzi ḓo engedzea nga ṅwaha?
· Ndi vhathu vhangana vhane nda nga vha ṅwalisa kha ndindakhombo ya mbulungo?
· Hu na dziṅwe nḓila arali nda nga si tsha kona u badela phirimiamu zwo vhangwa nga u fhelelwa nga mushumo? 
· Zwi ḓo dzhia tshifhinga tshingafhani u tshimbidza mafhungo a mbadelo nga murahu ha musi ndo no ita mbilo?
· [bookmark: Page_6]Ndi founela nnyi arali nda nga vha na mbilaelo kana mbudziso?

9. Ndi itisa hani mbilaelo 

Khamphani dza ndindakhombo dza Vhutshilo dzi na maitele adzo a nga ngomu a u tshimbidza mbilaelo. Vha na nḓila dzi tevhelaho arali songo fushea nga mueletshedzi wa zwa masheleni, zwibveledzwa kana tshumelo;
· ḼIGA 1: Kha vha ḓivhadze khamphani ya ndindakhombo kana FSP yo ṋewaho thendelo nga ha mbilaelo nga u tou ṅwala. 

· ḼiGA 2: Arali vha so ngo takadzwa nga phindulo yavho, vha nga livhisa mafhungo nga mahala kha Muṱoḓisisi wa Mbilaelo ‘Ombudsman’ wa Ndindakhombo ya Tshifhinga Tshilapfu wa Vhaṋetshedzi vha Tshumelo ya zwa Masheleni ‘Financial Services Providers’ (FAIS Ombud).
Ngeletshedzo: Kha vha vhe na vhuṱanzi ha uri vha a vhala na izwo zwiṱukuṱuku kha phoḽisi ya ndindakhombo vha sa athu u saina.    

Zwidodombedzwa zwa ndeme 
Vhulanguli ha Vhuḓifari kha Sekhithara ya zwa Masheleni ‘Financial Sector Conduct Authority’ (FSCA)
U sedzulusa arali muṋetshedzi wa tshumelo ya zwa masheleni (FSP) kana mueletshedzi wa zwa masheleni o tendelwa u rengisa zwibveledzwa zwa zwa masheleni na tshumelo, khathihi na uri ndi zwifhio zwibveledzwa zwine vha nga vha rengisela, kha vha kwame FSCA. 
	Switshibodo ya FSCA
	012 428 8000

	Senthara ya ṱhingo 
	0800 20 3722 (FSCA)

	Nomboro ya fekisi
	012 346 6941

	Ḓiresi ya Imeiḽi
	info@fsca.co.za

	Ḓiresi ya poswo
	P.O. Box 35655, Menlo Park, Pretoria 0102

	Ḓiresi ya vhupo
	Riverwalk Office Park, Block B, 41 Matroosberg Road, Ashlea Gardens,
Pretoria, South Africa 0081

	Webusaithi
	www.fsca.co.za


U wana zwidodombedzwa nga vhuḓalo zwa pfunzo ya zwa masheleni ya vharengi, kha vha kwame Muhasho wa zwa Pfunzo ya Vharengi kha FSCA.
	Imeiḽi
	CED.Consumer@fsca.co.za 

	Webusaithi
	www.fscamymoney.co.za



Muṱoḓisisi wa Mbilaelo wa Ndindakhombo ya Tshifhinga tshilapfu 
Muṱoḓisisi wa Mbilaelo wa ndindakhombo ya tshifhinga tshilapfu u tandulula phambano vhukati ha vhaṋetshedzi vho ḓiṅwalisaho na vhaṋe vha phoḽisi na vhaiti vha mbilo. Arali vha sa khou kona u tandulula thaidzo na muṋetshedzi wa ndindakhombo kha vha kwamane na Muṱoḓisisi wa Mbilaelo. 

	Luṱingo
	021 657 5000

	Luṱingo lu badelwaho nga vhoṱhe
	0860 103 236

	Fekisi
	021 674 0951

	Imeiḽi
	info@ombud.co.za 

	Ḓiresi ya Poswo
	Private Bag X45, Claremont, Cape Town 7700

	Ḓiresi ya Vhupo
	Third Floor, Sunclare Building, 21 Dreyer Street, Claremont, Cape Town 7700

	Webusaithi
	www.ombud.co.za



Vhupo ha vhukati ha mbilaelo dzi elanaho na ndindakhombo
Vha nga dovha vha kwamana na vha vhupo ha vhukati maelana na mbilaelo dzi elanaho na ndindakhombo arali vha si na vhuṱanzi ha uri vha nga kwama muṱoḓisisi wa mbilaelo ya ndindakhombo ufhio. 
	Luṱingo lu badelwaho nga vhoṱhe
	 0860 103 236 na 0860 726 890

	Luṱingofekisi
	 086 589 0696

	Imeiḽi
	 info@insuranceombudsman.co.za

	Webusaithi
	 www.insuranceombudsman.co.za



Muṱoḓisisi wa Mbilaelo wa Vhaṋetshedzi vha Tshumelo ya zwa Masheleni (FAIS Ombud)
Kha mbilaelo dzi elanaho na vhaeletshedzi vha zwa masheleni na vhaṋetshedzi vha tshibveledzwa tsha masheleni kha vha kwamane na FAIS Ombud.

	Luṱingo
	012 762 5000

	Luṱingo lu badelwaho nga vhoṱhe
	086 066 3274

	Fekisi
	011 348 3447

	Imeiḽi
	info@faisombud.co.za

	Mbilaelo nga ha tshumelo dzashu
	hestie@faisombud.co.za 

	Mbudziso nga ha tshiimo tsha mbilaelo
	enquiries@faisombud.co.za 

	Ḓiresi ya Poswo
	P.O. Box 74571, Lynnwood Ridge 0040

	Ḓiresi ya Vhupo
	Kasteel Park Office Park, Orange Building, 2nd Floor,
546 Jochemus Street, Erasmus Kloof, Pretoria, 0048

	Webusaithi
	www.faisombud.co.za

Zwidodombedzwa zwi re ngomu kha tshibugwana itshi tsha mafhungo zwo ṋetshedzwa nga vha Vhulanguli ha Vhuḓifari kha Sekithara ya zwa Masheleni ‘Financial Sector Conduct Authority’ (FSCA) ndivho i ya u vha ṋetshedza zwidodombedzwa fhedzi. Zwidodombedzwa izwi a zwi na ngeletshedzo ya zwa mulayo, phurofeshinaḽa, kana ya zwa masheleni. Naho zwo itwa nga vhuronwane u vhona uri i a shumisea na u vha ya vhukuma, FSCA a i ṋetshedzi themendelo na nṱhihi, muano kana khwaṱhisedzo maelana na izwi nahone a i nga dzhii vhuḓifhinduleli ha mulayo kana vhuḓifhinduleli ha zwi re ngomu kana vhungoho ha zwidodombedzwa zwo ṋetshedzwaho, kana u xelelwa kana u tshinyalelwa zwo vhangwaho zwi tshi bva kha mafhungo zwo livhana kana zwi songo livhana nazwo izwo zwo vhangwa nga u ḓitika nga tshumiso ya mafhungo aya. Nga nnḓa ha musi arali zwo sumbedzwa ngauralo, Pfanelo dza Vhuṋe ha Maṅwalo kha mafhungo oṱhe ndi dza FSCA. A hu na tshipiḓa tsha bugwana iyi na tshithihi tshine tsha tea u bveledzwa hafhu kana u fhiriselwa kana u shumiswa hafhu kana tsha itwa uri tshi wanalee nga nḓila ifhio kana ifhio kana nyanḓadzamafhungo ifhio na ifhio nga nnḓa ha u thoma ha wanala thendelo yo tou ṅwalaho i bvaho kha Ofisi ya Ramulayo Muhulwane wa Vhulanguli ha Vhuḓifari kha Sekithara ya zwa Masheleni ‘Financial Sector Conduct Authority’s Office of General Counsel’.

